
TUSI A BAN ANYI MOSE.

HNYIMAKAN 1.

HABA hnyi can Khong ame op drany

me hmeledrany. 2 Ke haba hme-

ledrany ame ba hwenoiny ke ba onyen ; ke

ka e menekholom hon dok ae dit : k' ame
nap Hanon Khong hon je koio. 3 Ke
Khong ame ha, ka habe, Lany jut : k'ame

lany do. 4 Ke Khong ame wa lany a unyi

ae so : ke Khong ame sihnyigoulen lany me
menekholom. 5 Ke Khong ame hwenyi

ien lany, me, Bong, ke e ame hwenyi ien

menekholom, me, Hnyinghet. Ke e hu

sahac me e hu hnyomakatu, wale bong a

khaca.

6 Ke Khong ame ha, ka habe, E so e me
hu ke bwang hnyi wanben je koio, me me
hi hnyigoulen je koio unyi hnyi ke je koio.

7 Ke Khong ame anya bwang, me sihnyi-

goulen je koio eu hmelen bwang, unyi hnyi je

koio ethb hon bwang : ke e but e. 8 Ke
Khong ame hwenyi ien bwang, me, Drany.

Ke e hu sahac me e hu hnyomakatu, wale ke

bong a loiny.

9 Haba Khong ame ha, ka habe, E so

adre me ukhacakoua ta je koio eu hmelen

drany ka hnyi dok a khaca me me manen
dut dok ae mada : ke e but e. 10 Ke
Khong ame hwenyi ien dok ae mada, me,

Kjina ; ke haba ta je koio adre ukhacakou^,

e ame hwenyi ien, me, Kbib : haba Khong
ame wa a e so. 11 Haba Khong ame ha,

ka habe, E so kana ame he ka okua hna

buying, me ub ae ometu ame he ka hu bnyen
wan, me ub ae wa ame he ka hu wan, wale

ae hu bnyen hnyin, hoton bongon. 12 Ke
haba kana ame okua thb hna buying, ke ub

ae ometu ame hu bnyen wan hoton bongon

e, me ub ame wa ae hu bnyen hnyin, hoton

bongon ; haba Khong ame wa a e so. 13 Ke
e hu sahac me e hu hnyomakatu, wale ke

bong a kuniny.

14 Haba Khong ame ha, ka habe, E so he

ka hu ta je melam hnyi bwanginy drany

ethb, me me bi hnyigoulen lany me lit ; ke

haba je unyi e me hnan ta je haten, me ta

je uen, me ta je bong, me ta je huna : 15

ke wale minya e, a hnan ta je melam hnyin

bwanginy drany ethb he ka omelama hmele-

drany : ke e but e. 16 Ke Khong ame

anya li melam a lo ae gan ; haba melam ae

gan hma, me hn^n musb lany, ke haba

melam ae uhnyukong hn^n musb lit : k' ame

anya minya ta je okhu. 17 Haba Khong
ame ip ta je unyi e hnyi bwanginy drany

ethb me me he ka omelama hmeledrany,

18 me he ka musb lany me lit, me he ka bi

hnyigbuleny lany me lit : ke Khong ame

wa a e so. 19 Ke e hu sahac me e hu

hnyomakatu, wale ke bong a vakiny.

20 Haba Khong ame ha, ka habe, E so

ame he je kbib ka odedo ta je unyi ame

bwebwet ae hu mbt, ke so ame ga ethb hon

kana je meno ame ga, hnyi bwanginy drany

ethb. 21 Ke Khong ame op je wa ae gan

hma, me ta je unyi hia thithb ae mbt ame

bwebwet, waleji ame odedo hnen kbib, hoton

je ve bongon, me ta je meno hia ae hu

labenyin, hoton je bongon : ke Khong ame

wa a e so. 22 Ke Khong ame hahnahici

bdra, haingen, ka habe. Si but, me dudu but,

me ounbngbta thb kbib, k' e so e me dudu

but je meno ame ga hnyi hmeledrany. 23

Ke e hu sahac me e hu hnyomakatu, wale

ke bong a thabunginy.

24 Haba Khong ame ha, ka habe, E so

kana ame bdudua ta je meno ame men^,

hoton je ve bongon, wale je meno a yak

cadra, me ta je unyi ame iyau, me je menoiny

hnyot, hoton je ve bongon : ke e but e. 25

Ke Khong ame anya je menoiny hnyot,

hoton je ve bongon e, me ta je meno a vak

cadra, hoton ta je ve bongon, me ta je meno

hia thithb adre me iyau hon kana, hoton jeve

bongon : ke Khong ame wa a e so. 26 Ke
haba Khong ame ha, ka habe, E so ate me

op at hnyi wi bta, me tha ucu m'ota : ke
hamodra he ka muso ta je wa eu hnyi koio,

me ta je meno ame ga etho, me ta je meno
a vak cadra, me hmeledrany hia thithb, me
ta je meno ame iyau wale adre me iyaui
hmeledrany. 27 Ke Khong ame op at ae
we e bi, ame op e me we Khong ; e ame up
bdru baga me momo. 28 Ke Khong ame
hahnahici bdru : ke haba Khong ame ha
kbdru, ka habe, Si but, me dudu but me
bdedo^ hmeledrany, me hom uhnyukongo

;

me musb thb ta je wa eu hnyi kbib, me ta
je meno ame ga ethb, me ta je unyi hia ae
mot ame iyau^ hmeledrany. 29 Ke Khong
ame ha, ka habe, Wa bi, oge hia but ham
kbbu ta je ub hia ae ometu ae hu bnyen
hnyin, a hnyi hon hmeledrany hia thithb,
me ta je ub hia ae wa me hu bnyen hnyin

;

wale me hn^n o 'bu : 30 Ke haba ta je ub
ae ometu ae hat, me, wale hnan an ta je

menoiny hnyot hia, me ta je meno hia ame
gi ethb, me ta je meno hia ame iyaua
hmeledrany, a ta je unyi ame mena : ke e
but e. 31 Ke Khong ame wa ta je unyi hia
thithb e ame ^nya, ke wa bi, e so hmbnyin.
Ke e hu sahac me e hu hnyomakatu, wale
bong a siksiny.

HlSTYIMAKAlSr 2.

KE ame umo thb drany me hmeledrany
me ta je iinyi hia thithb eu hnyin.

2 Ke haba hnyi bong a seveniny Khong ame
oumo anyin ta je huliwa waleji e ame anya.
3 Ke haba Khong ame hahnahica bong a
seveniny, me okaba e : anyin a e ame mena
hnyin, unyi hnyi anyin ta je huliwa hia
thithb waleji Khong ame op me anya.

4 Walang je bongon ioiny drany me
hmeledrany, waleji hnyi uen adre op li

unyi e, hnyi bong lehova Khong ame anya
hmeledrany me drany. 5 Ke tiga ba hnye-
uten hnyei hnyi kan^, ke tiga ca ku thb
khblakiny hnyei: anyin a lehova Khong
ame tiga ca ota we ka hnyi hon kana, ke
tiga ba at he ka belbka kana ; 6 k' ame bib
thb hau unyi hnyi kana me okhubeta hia
hon kana. 7 Ke haba lehova Khong ame
op at ge sesainy kana, me mena ka hnyi li

hnyingbiny homen^iny mbt; ke haba at
ame wia me me hanu ae mbt. 8 Ke lehova
Khong ame belbka ke hnyei hnyi ke keihen
Edena e deib ; k* ame ip eling at waleji a hia
but op. 9 Ke lehova Khong ame okuaunyi
hnyi klina ta je ub hia thithb ae hmanenang
at ka w4, me so hnan han ; me ubiny mbt

minya hnyi wanben hnyei, me ubiny wa-
hmakhmeto so me kong. 10 Ke ame hi-

ngblb uheny hnyi Edena wagewe hnan he
ka hu hnyei belbk ; k' ame vese but uheny
e me me je vheiny a vak. 11 Haba ien at

a b^n, me, Pisona : wale at ame igigilb hia

hnyei Havila, waleling ae hu gol ; 12 ke so

but goliny hnyei e : e minya eling bedola
me veto soama. 13 Ke haba ien wagewe a
Ioiny, me, Gihona : wale at ame igigilb

hnyei Kuza. 14 Ke haba ien wagewe a
kuniny, me, Hidekela : wale ame he deib

Asuria ai. Ke Euferate wagewe a vakiny.
15 Ke haba lehova Khong ame hom at, me
ip ju e hnyi hnyei Edena he ka belbka me
tub. 16 Ke lehova Khong ame huna ka
at, ka habe, U me he ka ban menu unyi
hnyi ta je ub hia thithb hnyi hna belbk :

17 ke haba ubiny wahmakhmetoa so me
kong, me, u me ca he ka han unyi hnyin

:

anyin a haba hnyi bong u me he ka han
hnyin, e hnathu u me he ka mokcu.

18 Haba lehova Khong ame ha, ka
habe, E ca so e he ka hake laba at ; oge
me he ka anya hobi kau ke uhadruo ae ucu
kau. 19 Ke lehova Khong ame op unyi
hnyi kana ta je menoiny hnyot hia, me ta
je meno hia ame ga ethb ; me hum bdra ka
at me me wa ia ien e ame he ka hwenyi
bdra : ke haba ien ta je meno ae mbt hia
ame hwenyi ibdra at, wale ien bi. 20 Ke
ame hwenyi ien ta je meno hia a vak can
hnen at, me ta je meno ame ga ethb, me ta

je menoiny hnyot hia ; ke adre tiga ca wa
hobi kau at ke uhadruo ae ucu kau. 21 Ke
lehova Khong ame kuna mokut buying ka
hnyi hon at, me e ame mokut; me e ame hom
but ke jeien hvaken, k' ame hlbng hmetu ju
hwaban ge utibiny : 22 ke haba jehvak wale
lehova Khong ame hia but hom unyi ge at,

me ame op me me momo but, me su thb e

ka at. 23 Ke haingen at, ka habe, Walang
jb hanen je jeibk, me utib hanen vik : adre
me he ka hwenyi ien, me, Momo, anyin adre
hom unyi ge baga. 24 Waleling me me he
at ka hna kamen me hinyen, me kece ka
aian ; k' ame he ka khaca thibi unyidru.
25 Ke bdru lo bdru me he thu, wale lia-

maidn, k' bdru me ca hmehma bi.

HNYIMAKAN 3.

E e khana he ka bibihwakecin hnen
on, hon ta je menoiny hnyot hia,

hnb lehova Khong hna op. Haba e ame
ha ka momo ka habe. Hawa, a um db ha

Khong, ka habe, Obu ma ca he ka ban
unyi hnyi ta je uo hia thitho hnyi hnyei *?

2 Ke haingen momo ka on, ka habe, Adre
hna kohmu he ka ban wan ta je uo hnyi

hnyei : 3 ke so bi haba wan uo waleji hnyi

wanben hnyei, a hia but ha Khong, ka
habe, Ca he obu ka han wan, ke haba
khaca, ca he obu ka kMa, wa obu nye

mokcu. 4 Ke haba on ame ha ka momo,
ka habe, Obu me ca he ka wen mokcu :

5 anyin ae khana Khong a haba hnyi bong
obu ma han hnyin, wale ame he ka meta
but li emakobu, m' obu me he ka hela but

me Khong, ka wahmakhmeto so me kong.

6 Ke a wi but momo uo, a e so hn^n han,

me hmanenang at ka wa, me uo ae unyi

hnathu, me hnan omet4 at, me haba momo
ame tau wan, me han ; k' ame ham minya
ka ii^iJi a tha e me, me e ame munyi han.

7 Me ame metst but li emakodru, me me
khan' odru tho a odru me he thu ; me odru

me utibetkoua ta je Ian meta, me hn^n
hnamejidru. 8 Ke odru me l()ng hwo
lehova Khong ame ngeno hnyei, hnyi ke

hnyi ban bong ae menyik : ke haba Adamu
me ai^n odru me lubaduong ge hnyimako
lehova Khong hnyi ta je uo hnyi hnyei.

9 Ke lehova Khong ame hawo Adamu, me
ha, ka habe, U a*? 10 Ke haingen, ka habe,

Oge long ut hwam hnyi hnyei, ke oge ot,

anyin oge me he thu ; me inya oge me luba-

duong. 11 Me e ame ha, ka habe, la

thumetu u m' u me he thu 1 Hawa, u je hia

but han unyi hnyi uo waleji oge me buna
kou, a u ma ca he ka ban*? 12 Haingo
Adamu, ka habe, Haba momo u je hna
konya me me tha e mbnya, e ame ham
konya iinyi hnyi uo, me oge me hnyi han.

13 Haba lehova Khong ame ha ka momo,
ka habe, le unyi ang u je 4nya 1 Haingen
momo, ka habe, hnen on hna iyawo nya,

m'oge me han. 14 Ke lehova Khong ame
ha ka on, ka habe, u je hnauhango but hon
ta je meno a vak can hia thitho, me hon ta

je menoiny hnyot hia thitho, anyin a u je

J,ny^ hel^e; u ma he ka iy^ua hnyekom,

me an ses^iny k^n^ hnyi ta je bong hia

bonginy slny^m mot: 15 ke oge me he ka

oiwahnaihmionyi u me momo, me mlitr^nam

me mitrininy momo : e ame he ka kot bam,

ke u me he ka kot ohmainy can. 1 6 Ke e ame
ha ka momo, ka habe, Oge me he ka osehia

^ny^m vec u ka erkin ; u ma he ka hnoko^

hnyi vec ; ke u me he ka wem bi hmelen

4i4m, ke e ame he ka musi u. 17 Ke e ame
ha ko Adamu, ka habe, Anyin a u je hia

but long hoton hwan llilim, me han unyi

hnyi uo waleji oge me nyibu u gan, me ha.

ka habe, Ca he ka han unyi hnyin ; awe
hnauhango but kllna unyi gam ; ke u ma
he ka han unyi hnyin hnyi vec hnyi ta je

bonginy anyam mot hia; 18 k' ame he ka
oku^ kou ta je uo ae udedo me watetafoco

;

ke u me he ka han je uo ae ometu hnyi ta

hnyei; 19 ke u me he ka han unyi ge

khuniny hnyimak^m, ke ne o but uen u me
he ka hmetu ka hnyi kanH ; anyin adre hum
u unyi hnyin e ; anyin a u ses^iny k^n^, ke

u me he ka hmetu hmetu ka knyi sesainy

kana. 20 Haba Adamu ame hwenyi ien

aian, me, Eva ; anyin a e hinyen tavat ae

mot hia thitho. 21 Ke haba lehova Khong
ame any^ li ukhau a unen meno hobi ko

Adamu me aian, me okhav' odru.

22 Haba lehova Khong ame ha, ka habe,

Wa bi, e ticu but at motin, ame wahma-
khmeto so me kong ; ke haba walang ang,

wa e nye hinobeny me hom minya unyi

hnyi uo hn^n melon, me han, me mot bi

nyiele balua : 23 anyin a wale lehova

Khong ame ob^i but e unyi hnyi hnyei

Edena, me me belokli kanll waleji adre hia

but hom e unyi hnyin. 24 Waleling e

ame obo Adamu but; ke e ame ip eio hnyi

hnyei Edena ta je Kerubi, me hole vat ae

ubahla ame wiwia ka hnyi je ke keihen

hnyei hia, me hn^n tuo gethen ka hnyi uo

hnan melon.

